
СООПШТЕНИЕ ЗА МЕДИУМИ 
 
Над 6,500 наставници од основно образование го завршија 
иновативниот курс за информатичка технологија 
 
Програмата за обуки, која воведува некои од најновите наставни методи што се користат во САД и 
Европа, успешно ја завршија 6,653 наставници од основно образование од 322 училишта низ 
Република Македонија. Програмата „Иновативно користење на информатички технологии“ се 
фокусира на тоа како да се користат комјутерите во наставата во основното образование. 
Програмата за обуки, која се спроведуваше во последните 18 месеци, беше спонзорирана од 
Агенцијата на САД за меѓународен развој (УСАИД), што е дел од Мисијата на САД во Македонија. 
 
„Наставниците се оние кои помагаат нивните ученици да станат конкурентни во модерниот свет. 
Тие играат клучна улога во спроведувањето на позитивни промени и во подготвувањето на 
денешните ученици да станат idni лидери,“ изјави Амбасадорката на САД, Џилијан Милованович.   
 
Наставниците научија да користат методи базирани на проекти, според кои на учениците им се 
задаваат проекти кои вклучуваат употреба на Microsoft Word, Excel, Paint, PowerPoint, Publisher и 
Front Page апликации, како и Интернет и блогови. 
 
Дополнително, наставниците научија како да користат компјутер во подготовката на наставните 
планови, во изработката на иновативни лекции и во комуникацијата со другите колеги и образовни 
институции преку образовниот веб портал www.schools.edu.mk. Тие научија како да пронајдат, 
проценат и користат бесплатен образовен софтвер достапен на Интернет. 
 
 
БЕЛЕШКИ ЗА УРЕДНИЦИТЕ: 
 
Американскиот народ преку УСАИД има инвестирано над 450 милиони американски долари во 
Македонија од 1993 година. Во моментов се спроведуваат над 25 проекти во вредност од над 25 
милиони американски долари. Овие проекти имаат за цел да ја поддржат транзицијата на 
Македонија кон пазарна економија и мултиетничко демократско општество. Тие содржат 
иницијативи за забрзување на економскиот раст, развивање на демократски институции и 
едуцирање на граѓаните за потребите на модерната економија. УСАИД обезбедува економска и 
хуманитарна помош во повеќе од 100 земји. За повеќе информации ве молиме посетете ја веб-
страницата http://macedonia.usaid.gov. 
 

 


